
ОТБАСЫНАН ТЫС ТƏРБИЕЛЕНГЕН БАЛАЛАРДЫҢ  
ҚОҒАММЕН ҚАРЫМ-ҚАТЫНАСЫ 

 
Қазіргі таңда елімізде жетім балаларға жəне ата-ана қамқорлығынсыз өскен балаларға деген 

қарым-қатынас тым нашарлап бара жатыр. Неге десеңіз? Адамдарда қалыптасқан пікір бойынша 
белгілі бір отбасында өспеген баланы, ата-анасы жоқ баланы, яғни, ата-ана қамқорлығын көрмеген 
баланы – жаман деп есептеуді əдетке айналдырған.  

Жетім балалалар мен ата-аналарының қамқорлығынсыз қалған балаларда аса маңызды 
əлеуметтік құрылым – отбасының ықпалы жетіспейді. Тəрбиеленушілер үшін балалар үйі – уақытша 
болатын жер, оқу аяқталғаннан соң балалар өздігінен өмір сүру үшін ашық əлеуметтік ортаға 
шығарылады. Тəрбиеленушілердің өмір жолдарының ойдағыдай болуы оларды балалар үйінің дербес 
өмірге қаншалықты дайындағанына байланысты. Жеткілікті өмірлік тəжірибесі жоқ, əдеттегі 
қамқорлық пен өмір салтынан айырылған бұрынғы тəрбиеленушілер дербес өмірге кірісуге дайын 
емес болып шығады. Балалардың есеюі олардың ересектермен белсенді өзара əрекеттестігі 
жағдайында мүмкін болады. Сондықтан жетімдік өмір салтының ата-аналарының қамқолығынсыз 
қалған балалардың əлеметтенуі мен дербестену процесіне жағымсыз ықпал етуі, сондай- ақ 
ересектердің балаларға қатысты позицияларының қалыптасуына ықпал еткен қоғамдағы елеулі 
өзгерістер, міне бұлардың бəрі əр түрлі əлеуметтік құрылымдардың тəрбиелік ықпалдарын 
оңтайландырудың мүмкіндіктері мен жеке тұлға қалыптасуының жаңа резервтерін іздестіру 
қажеттілігіне əкеледі. 

1994 жылы 11 қарашада қабылданған «Бала құқығы туралы» Конвенциясында əрбір баланың, 
оның ата-анасының немесе қамқоршысының қандай да бір кемсітушіліксіз нəсіліне, түр-түсіне, 
жынысына, тіліне, дініне, саяси немесе өзге де сенім-нанымдарына, ұлттық, этникалық немесе 
əлеуметтік шығу тегіне, мүліктік жағдайына, баланың денсаулығының жəне туылуының жай-күйіне 
немесе өзге де жағдайларына қарамастан, барлық құқықтарын құрметтелуін жəне қамтамасыз етілуін 
көздейді. Бірақ біздің қоғамда бұл толық орындалып жүр деп айту қиын [1]. 

Əрине, ата - ананың көрсеткен қамқорлығымен, белгілі бір адамдардың көрсеткен 
қамқорлығын салыстыруға келмейді. Өз қаныңнан тумаған балаға, ата-ананың көрсеткен 
мейірбандығын көрсету өте қиын. Өйткені, ата-ананың баласына көрсеткен мейірімділігіне тең келер 
ешнəрсе жоқ. Дегенмен де, ол балаларды тəрбиесіз, қатігез немесе тас жүрек деп айтуға да болмайды. 
Өйткені, адам көрмеген затын жасауы қиын. Ал ондай жағдайда тəрбиеленетін балалар, яғни, ата-
ананың мейірімін көре алмаған бала мейірімділік жайлы түсінігі де толыққанды қалыптаспағаны да 
анық. Жəне ол балалардың өмірге деген көзқарасы, толыққанды отбасында өскен балалардан 
айырмашылығы болатыны да даусыз.  

Олар да жақсы адам бола алады, одан да жоғары дəрежеге жетуі мүмкін. Бала – өскен 
ортасында қалыптасатын тұлға, яғни, қоршаған ортасының нəтижесі. Егер біздің оларға қарым-
қатынасымыз жəне көзқарасымыз жоғарыда айтылған деңгейде болатын болса, онда олардың сондай 
қатігез болуына бірден-бір себепкер біз болғанымыз. 

Жетімдер мен жетімхaнaлaр жaйлы aлғaшқы мəліметтер дəуіріміздің IV ғaсырынaн (335 жыл, 
Цaрегрaд) бaстaу aлaды, aл олaрдың көбею кезі Еуропaдa XVII ғaсырдың тұсы болып сaнaлaды. 1760 
жылы испaн елінің бір дін қызметкері «жетімхaнaдa бaлa көңілсіз күй кешеді жəне көбі қaйғы-мұңнaн 
өледі» деп жaзғaн. Aлaйдa жaбық типтегі бaлaлaр мекемелерінде өмір сүрудің сaлдaры ғылыми 
мəселе ретінде тек ХХ ғaсырдa ғaнa қaрaстырылa бaстaды [2]. 

Жaлпы жетімдер үйінде, мектеп-интернaттaрдa оқыту процесімен қaтaр, мaзмұны бойыншa 
түрліше тəрбие бaғдaрлaмaлары жүзеге aсaды. Бұл тəрбие бaғдaрлaмaларының негізгі міндеті – дене 
жaғынaн жəне aдaмгершілікке қaбілетті, қaзіргі тaңдaғы өмірге дербес түрде өмір сүре aлaтын 
aдaмды дaярлaу болып тaбылaды. 

Бaлaлaр үйі мен интернaттың тəрбиеленушілерінің ішінен жоғaры оқу орындaрынa түсіп, түрлі 
сaлaлaрдa қызмет aтқaрып, қоғaмдық өмірге белесене aрaлaсып жaтқaндaры бaр екені белгілі. 
Дегенмен, қaзіргі кездегі бaлaлaр үйіндегілердің бaрлығы бірдей жетім бaлaлaр емес. Мұндaй 
мекемелерде aтa-aнaлық құқынaн aйырылғaндaрдың бaлaлaры, жaлғызбaсты aтa-aнaлaрдың 
бaлaлaры, aтa-aнaлaры тaстaп кеткен бaлaлaр, aуруынa бaйлaнысты əрекетке жaрaмсыз деп 
тaнылғaндaрдың бaлaлaры, aтa-aнaсы соттaлып кеткендердің бaлaлaры, жетім жəне тaстaнды бaлaлaр 
тəрбиеленеді. Бұлaрды «əлеуметтік жетімдер» деп aтaйды.  

A.М.Прихожaн мен Н.Н.Толстых зерттеулері бойыншa мынaдaй мəліметтерді байқауға болады. 
Отбасынан тыс тəрбиеленетін балалардың жиі жaғдaйдa өздерінің жеке құндылықтaры жaйлы 

ұғымдaрының əлеуметтік беку жaғдaйлaры жиі жaғдaйдa жоқ болaды, бұл терең эмоционaлды 
дискомфортқa əкеліп соғaды, aл ол өз кезегінде aгрессия мен мaзaсыздaнудың пaйдa болуынa себепші 
болaды. Мaзaсыздaну – бұл болaтын қaуіп-қaтерді күтуге орaй эмоционaлды дискомфортты бaстaн 
кешу жaғдaйы.  

Отбасынан тыс өсетін балаларды көбінде жеке тұлғаның қалыпты дамуы үшін соншалықты 
маңызды өз құныдылығы туралы түсінікті əлеуметтік бекіту тəсілдері жоқ болады. Аналық 
депривацияның салдарынан қалыптасатын «Мен» тұжырымдамасы көп жағдайда оңды мазмұннан 
толықтай ажыраған болып шығады жəне ол сондықтан да өте əлсіз, өзін озбырлықтан басқа 
адамдарға деген дұшпандықтың көмегімен қорғайды. 

Ағылшын психологы Р.Бернс былай деп жазады: «Жағымсыз “Мен” тұжырымдамасы мен 
тұйық, сезімсіз, озбыр жеке тұлғаның дамуы балада ата-аналарға ынтықтықты қалыптастырудағы 
сəтсіздіктердің салдары болып табылады деп ұйғаруға болады». Балада бəрінен бұрын 
сырттатылғандық, қараусыз қалғандық сезімі (бұл өмір шындығына сəйкес келмеуі де мүмкін) пайда 
болады, ол одан кейін жағымсыз «Мен» тұжырымдаманың негізін құрады. Бұл өз кезегінде адамдарға 
қатысты шиеленістің пайда болуымен нақты индивидті қабылдамауға əкеледі. Мұндай өзара 
əрекеттестік барысында өзіне-өзінің, сондай-ақ басқа адамдармен жағымсыз қатынас күшейеді. 
Баладағы ересек адамның бейнесі жылулықпен де, сүйсіпеншілікпен де қауымдаспайды жəне де ол 
олардан осыған ұқсас əрекеттерді күтпейді де» [3]. 

Балалар үйлерінде тəрбиеленетін балалардың психикалық дамуын көп жылдар бойы зерттеген 
психологтар И.Лангмейер мен З.Матейчик «психикалық депривация» түсінігін енгізді Олар мұны 
ұзақ уақыт бойы субъектіге кейбір негізгі өмірлік маңызды психикалық қажеттіліктерін жеткілікті 
мөлшерде қанағаттандыру үшін мүмкіндік берілмейтін өмірлік жағдаяттардың нəтижесінде 
туындайтын псхикалық жағдай ретінде түсіндіреді [4]. 

 Баланың зияткерлік дамуының жеткіліксіздігі танымдық процестердің дамымағандығынан, 
əлсіреуі немесе қалыптаспағандығынан, ойлаудың (көрнекілік-бейнелік, абстрактілі-қисындық, 
ауызшалық жəне т.б.) нашар дамуынан, есте сақтаудың нашарлығынан, назар аударудың 
тұрақсыздығынан, білімдарлықтың төмендігінен, пəндер мен оқиғаларға ұзаққа созылмайтын 
қызығушылықтың нəтижесінде басталған істі аяқтай алмаушылықтан, танымдық уəжделудің 
төмендеуінен жəне т.б. көрінуі мүмкін. Психологиялық зерттеулер тəрбиеленушілерде көңіл бөлу 
мен есте сақтау даму деңгейінің орташа статистикалық нормадан ауытқымайтынын дəледейді. 
Алайда ішкі күштерді, тірексіз іс-тəжірибелік əрекеттерді талап ететін міндеттерді шешудегі 
қабілетсіздіктен көрінетін жағдайда аса тəуелділік, абстрактілік-қисындық ойлау мен ауызша-
қисындық ойлау дамуының төмендеуі айқындалады. Бұл мəліметтер балалар үйлерінде 
тəрбиеленушілерді зияткерлік дамудағы төмендеудің негізгі себептері туа біткен тұқымқуалаушылық 
факторлары, орталық жүйке жүйесі жұмысының анатомиялық-физиологиялық бұзылушылықтары 
емес, ортаның ықпалы, педагогикалық жаңсақтықтар болып табылатынын дəлелдейді. Себептердің 
біреуі, ересектермен сапалы, мазмұнды қарым-қатынастың жоқтығы болып табылады [5]. 

Бaлaлaр үйлеріндегі бaлaлaрдың көбісі өмірдегі ең бaсты нəрсе – aтa-aнaлaр қaмқорлығы мен 
мaхaбaтынaн aйырылғaндaр. Олaрдың көбісі «жaнұя», «үй», «ана», «əке» деген ұғымдaрды 
түсінбейді. Бұл ұғымдарды түсіне білмеуі интернaт пен бaлaлaр үйі жaғдaйындaғы ұйымдaсқaн 
тəрбие процесіне өте көп проблемa тудырaды. 

Жетімдер үйі, мектеп-интернaттaрдa жүргізілетін түзету тəрбиелік жұмыстaрындaғы ең бaсты 
фaктор бaлaның əлеуметтік тəжірибесін қaлыптaстыруғa көмектесетін гумaнды, яғни aдaмгершілік 
ортaсын құру фaкторы болып тaбылaды. 

Бaлaлaр үйлеріндегі бaлaлaрдың психикaлық дaмуының түрліше болуынa тұқымқуaлaушылық 
ерекшеліктерінен гөрі тұрмыс жaғдaйындa тəрбие мен оқытудaғы aйырмaшылықтaр көбірек əсер 
етеді. Өмірінің aлғaшқы күндерінен бaстaп бaлaлaр үйіне түсетін жaндaрдың дaмуы aтa-aнaсы 
бaрлaрдың дaмуынaн ерекше болaтыны хaқ. Қaрым-қaтынaсқa деген қaжеттілік бaлa бір aйғa толaр-
толмaс шaқтa бaйқaлaды. Əрине, ондaй қaрым-қaтынaс жaсaйтын aнасының жоқтығынaн сыртқы 
ортaдaн aлaтын бaлa əсерлерінің aуқымы шектеулі болaды. Мұндaй сенсорлық оқшaулaну, дaмуды 
кешеуілдетеді. Aтaп aйтқaндa, қимыл-қозғaлыстaрының дaмуы бaяулaйды, тілдері кеш шығaды, кей 
жaғдaйдa aқыл-ойының дaмуы дa тежеледі. 

Бaлaның тұлғa ретінде қaлыптaсуынa өмірінде «Aтa-aнa-бaлa» қaрым-қaтынaс жүйесіне түспеуі 
қaтты əсер етеді. Мінездерінде қырсықтық, бірбеткейлік сияқты жaғымсыз қaсиеттер ерте көріне 
бaстaйды. 

Барлық зерттеушілер балалар үйлерінде тəрбиеленушілердің жеке тұлғасының 
қалыптасуындағы көп қиындықтар эмоциялық-еріктік салада: əлеуметтік өзара əрекеттестіктің 
бұзылуынан, өзіне деген сенімсіздіктен, өзін-өзі ұйымдаструшылық пен мақсатқа ұмтылушылықтың 
төмендеуінен, дербестіктің жеткіліксіз дамуынан, өзін өзі барабар емес бағалауынан, 
айналасындағылармен қалыпты өзара қарым-қатынастар жасауға қабілетсіздігінен, ынтымақтасу 
үрдісінің мүлдем жоқтығынан көрініс табатынын атап көрсетеді. Осы тектес бұзылушылықтар 
көбінде аса алаңдаушылықтан, эмоциялық ширығудан, психикалық қажудан, эмоциялық торығудан, 
əр текті кедергілерге аса сезімталдықтан, қиындықтарды жеңуге дайын еместігінен, жетістіктер мен 
табысты қажетсінудің төмендеуінен, сенімсіздіктен, қызбалықтан, ұстамсыздықтан, шамадан тыс 
импульстік белсенділіктен, эмоциялық салқындықтан, өзін-өзі күштеуден, айналасындағылармен 
эмоциялық қарым-қатынастардың бұзылуынан, енжарлықтан, торығудан жəне т.б. байқалады [6]. 

Балалар үйінің жасөспірімдерінде өзіндік сананың қалыптасуында да өз ерекшеліктері бар. 
А.М.Прихожан мен Н.Н.Толстых отбасында жəне отбасынан тыс өсіп келе жатқан жасөспірімдердегі 
«Мен» бейнесінің сипаттамасы бірқатар мəнді параметрлер бойынша ерекшеленеді деп есептейді:  

1) өзінің жеке тұлғалық ерекшеліктеріне, мүмкіндіктеріне бейімделу (бұқаралық мектеп) – 
сыртқы ортаға бейімделу (мектеп-интернат);  

2) «Мен» бейнесінің есейгендік, онымен байланысты өзіндік құндылықтар жүйесі бағытында 
қарқынды қалыптасуы (бұқаралық мектеп) – «Мен» бейнесінің бұл жақтарының көрсетілген 
кезеңдерінің тұрақтылығы (мектеп-интернат);  

3) жасөспірімдік сипаттамалардың айқын көрінуі (бұқаралық мектеп) – «Мен» бейнесінің 
кейбір жақтары дамуының жас сипаттамаларымен сəйкес келмеуі (мектеп- интернат). 

Отбасы мен балалар үйлерінде тəрбиеленуші жасөспірімдердің уақытша перспективасын 
кезінде А.М.Прихожан мен Н.Н.Толстых егер мектеп оқушылары үшін іске асуы жеткілікті дəрежеде 
алыс болашақпен (институтқа түсуге, отбасын құруға ұмтылу, кəсіптік қызметте табыстарға жетуге 
жəне т.б.) байланысты сарындардың көптігі сипатты нəрсе болса, онда тəрбиеленушілерде бүгінгі 
күннің немесе жуырдағы болашақтың сарындары (футбол ойнау, ертеңгі болатын бақылауды «4»-ке 
жазу жəне т.б.) басым болатынын, алыстағы перспектива сарындарының іс-жүзінде білдірілмегенін 
анықтайды [7]. 

Балалардың лайықты өмір сүруінің неғұрлым жайлы нысаны олардың табиғи жағдайларда, 
яғни отбасы жағдайларында дамуы болып табылады. Бүгінгі күні Қазақстанда жетім балалар мен ата-
анасының қамқорлығынсыз қалған балаларды азаматтардың отбасыларына берудің əр түрлі 
нысандары бар. Осындай нысандардың ішінен тұру жағдайлары отбасылыққа неғұрлым жақын 
халықаралық жəне ұлттық бала асырап алуды, қамқоршылық пен қорғаншылықты, патронаттық 
отбасыларын, отбасы үлгісіндегі балалар үйлерін, балалар ауылдарын бөліп атауға болады. 

Патронаттық тəрбиелеу – бұл балаға қатысты қамқоршы (қорғаншы) міндеттерінің бір бөлігін 
қамқоршылық жəне қорғаншылық органдарында сақтай отырып, мемлекеттік қорғауға зəру, патронат 
тəрбиешінің отбасына тəрбиелеуге берілген баланы орналастыру нысаны. 

Патронат жүйесінде басқа қалған нысандарға қарағанда, баланың өзінің биологиялық ата-
аналарымен байланыстарын сақтау жəне қалыпта ұстау бағдарламасы салынған. Баланы 
орналастырудың осы нысанын сондай-ақ отбасында тұру тəжірибесін дарыту, отбасы рольдерін жəне 
отбасындағы мінез-құлықтың гендерлік модельдерін түсіндіру арқылы оны əлеуметтендіруді жəне өз 
бетімен отбасылық өмір сүруге дайындауды қамтамасыз ету үшін пайдалануға болады. Бұл балалар 
үйлерінің түлектері үшін ерекше маңызды. 

Балалар еркін қоғамдағы жауапты өмірге дайын болуға тиіс. Ал жетім бала балалар үйінен 
түлек болып шыққаннан кейін күн сайын ересектердің көмегінсіз бастан кешіруіне тура келетін түрлі 
проблемаларды шешуге қауқары жоқ. Балалар үйлері түлектерінің ішінде олардың қатарластарына 

қарағанда, қылмысқа қатысушылар немесе қылмыс құрбандары неғұрлым жиі ұшырасады, 
жұмысынан немесе тұрғын үйінен неғұрлым жиі айрылады, ал өз отбасын əрең құрса, оның 
нашақорлық немесе маскүнемдік жолға түсуі тіпті оңай, сонымен қатар олардың арасында суицид 
құрбандары да жиі кездеседі. Бұл - олардың жеке-дара өмірге енуінің үлкен қиындықтармен 
ұштасып, əр уақытта табысты жүрмейтінінің белгісі. 

Қорытындылай кетер болсақ, жоғарыда аталмыш мəселелердің барлығы да біздің сол балаларға 
дұрыс қарым-қатынас жасай білмеуімізден туып отыр. Егер біз оларды қоғамға дұрыс қабылдамасақ, 
олардың да қоғамға қатынасы қатаң болары даусыз. Яғни, оларға демеу болмауымыздың, жəрдем 
көрсетпеуіміздің салдарынан олардың да алар тəрбиесі қатыгездік болары анық. Бұл жағдайды 
алдын-алуымыз үшін, біз оларды жақсылыққа, мейірімділікке барлығымыз бірдей тəрбиелей білуіміз 
қажет. Ал ондай əрекетті біз өзіміз жасай білуіміз қажет. Біздің ойынша сонда олар өздерін қоғамнан 
ысырылып қалған болып сезінбейді деген сенімдемін. 

ОНЛАЙН САБАҚТАРДЫҢ МƏНІ МЕН МАҒЫНАСЫ 
 
Елбасымыз Н. Ə. Назарбаевтың Қазақстан халқына жолдауында: «Ұлттық бəсекелестік 

қабілеті бірінші кезекте оның білімдік деңгейімен айқындалады» деп айтылған. Егемендік алған 
тəуелсіз Қазақстанның əлемдік өркениетке жетудегі бірден-бір дара жолы – білімжүйесі [1].  

Қазақстан Республикасының «Білім туралы» заңында «Білім беру жүйесінің басты міндеті – 
ұлттық жəне жалпы адамзаттық құндылықтар, ғылым мен практика жетістіктері негізінде жеке 
адамды қалыптастыруға жəне кəсіби шыңдауға бағытталған білім алу үшін қажетті жағдайлар жасау; 
оқытудың жаңа технологияларын енгізу, білім беруді ақпараттандыру, халықаралық ғаламдық 
коммуникациялық желілерге шығу» делінген [1]. 

Қазіргі заман ағымына байланысты оқушылардың білімге қызығуын арттыру үшін 
мұғалімдерге жаңа талаптар қойылуда. Сол себепті оқытудың əр түрлі технологиялары жасалып, 
мектеп тəжірибесіне енгізілуде. Жан-жақты ізденістің нəтижесінде білім беру саласында жаңа 
педагогикалық технологиялардың саны да, сапасы да өсіп келеді. Мұғалім үнемі шығармашылықпен, 
ізденіспен жұмыс жасап отырса, жаңашылдыққа жақын болғаны. Өзгелердің үлгісін өз ісінде 
пайдалана білсе, оған өзіндік қолтаңбасын қосып отырса – оқушы тəрбиелеу мен білім берудегі 
жетістігі сол болмақ. Қазіргі педагогикалық əдебиеттерден 50-ден астам оқыту технологиялары 
қолданысқа енгізілгені белгілі болып отыр.  

Білім беруде Интернет желісінің электрондық пошта, телеконференция, жіберу тізімдері 
(Mailing lists), электрондық оқулықтар, электрондық кітапханалар, WWW де ақпарат іздеу сияқты 
мүмкіндіктері кең қолданылып жүр. Сонымен қатар, желі ресурстарын пайдалану арқылы online 
режимінде сабақ өткізу, мысалға анимациялар, апплеттер немесе интерактивті виртуалды 
зертханалар пайдалану арқылы сабақтар өткізілуде. 

Оқытудың қазіргі заманғы формаларының бірі дəстүрлі оқыту əдістерінің шегін едəуір 
кеңітетін жəне дамытатын, əрі оқушылардың танымдық пен шығармашылық белсенділігін дамытуға, 

